
Mushakaga Stuti Naradamunikrita

నారదమునికృతామూషకగస్తుతిః

॥ శ్రీగణేశాయ  నమః ॥
దేవర్షయ  ఊచుః ।
సర్వేషాం భోగభోక్త్రే మూషకగాయ నమో నమః ।
సర్వదేవాధిదేవాయ గణేశాయ నమో నమః ॥ ౩౧॥
లమ్బోదరాయ విఘ్నానాం నాయకాయ పరాత్మనే ।
భక్తానాం విఘ్నహర్త్రే తే విఘ్నదాత్రే దురాత్మనామ్ ॥ ౩౨॥
హేరమ్బాయ నమస్తుభ్యం భక్తవత్సలరూపిణే ।
స్వానన్దవాసినే  చైవ  పరేశాయ నమో నమః ॥ ౩౩॥
మహోదరాయపూజ్యాయ సర్వేషాం సర్వరూపిణే ।
సర్వాదిపూజ్యకాయైవ  వక్రతుణ్డాయ   తే నమః ॥ ౩౪॥
త్రినేత్రాయ   చతుర్హస్తకమలస్య   ధరాయ తే ।
మూషకోపరిసంస్థాయ  జ్యేష్ఠరాజాయ  తే నమః ॥ ౩౫॥
అమేయాయ గణాధ్యక్ష శూర్పకర్ణప్రధారిణే   ।
సర్వేశాయ నమస్తుభ్యం బ్రహ్మణే  బ్రహ్మరూపిణే  ॥ ౩౬॥
అనాదయే తథా మధ్యే నానారూపధరాయ తే ।
అన్తే తాదృశరూపాయ త్రిస్వరూపాయ  వై నమః ॥ ౩౭॥
శేషపుత్రాయ  శైవాయ  పారాశర్యాయ తే నమః ।
సర్వేషాం జనకాయైవ  మాత్రే బ్రహ్మేశ  తే నమః ॥ ౩౮॥
స్రష్ట్రే   పాత్రే చ సంహర్త్రే గణేశాయ నమో నమః ।
శాన్తిరూపాయ శాన్తిభ్యః శాన్తిదాయ నమో నమః ॥ ౩౯॥
అపారగుణధారాయయోగినాం హృది సంస్థిత  ।
తత్ కిం స్తుమో నః ప్రసీద  గణాధీశ నమో నమః ॥ ౪౦॥
ఏవం స్తుత్వా గణేశానం ప్రణేముస్తే  సురర్షయః  ।
ప్రసన్నాత్మా  మూషకగస్తానువాచ ప్రహర్షితః   ॥ ౪౧॥
(ఫలశ్రుతిః )
మూషకగ ఉవాచ ।

కృతం మే స్తవనం సర్వైర్భవద్భిః  సర్వదం భవేత్ ।
యద్యదిచ్ఛథ తత్తద్దాస్యామి  వై భక్తితన్త్రితః   ॥ ౪౨॥
పఠతాం శ‍ృణ్వతాం నిత్యం స్వాధీనోఽహం భవామి చ ।
భుక్తిముక్తిప్రదం  పూర్ణం  పుత్రపౌత్రాదివర్ధనమ్    ॥ ౪౩॥
వరం వృణుత దేవేశా దేవా మునిసమన్వితాః ।
దాస్యామి స్తోత్రతుష్టోఽహం   వాఞ్ఛితం నాత్ర సంశయః ॥ ౪౪॥

ఇతి నారదమునికృతామూషకగస్తుతిః సమ్పూర్ణా ॥
- ॥ ముద్గలపురాణం  పఞ్చమః ఖణ్డః  । అధ్యాయః ౨౧ । ౫.౨౧। ౩౧-౪౪॥
- .. mudgalapurANaM pa nchamaH khaNDaH . adhyAyaH 21 . 5.21. 31-44..

